
Gweithredoedd nid Geiriau 

 

Cynnydd y Cynllun Gweithredu – Awst 2022 

Cyflwyniad 

Mae mynd i’r afael ag anghydraddoldeb hiliol o’r pwysigrwydd mwyaf i Newydd, ac yn 2020, 

llofnodwyd addewid ‘Gweithredoedd Nid Geiriau’ Tai Pawb, gan addo ein hymrwymiad i 

weithredu ar y canlynol: 

1. Lliniaru effaith Covid-19 ar staff a chymunedau Pobl Ddu, Asiaidd a Lleiafrifoedd 

Ethnig 

2. Gwella amrywiaeth ethnig y Bwrdd a’r staff ar bob lefel 

3. Cyfathrebu ac ymgysylltu 

4. Datblygu diwylliant cynhwysol 

Ein nod yw helpu i ddod o hyd i atebion i ddod â gwahaniaethu i ben, ac i fynd i’r afael â’r 
heriau sy’n wynebu Pobl Ddu, Asiaidd a grwpiau o Leiafrifoedd Ethnig, gan ein bod am i’n 
tenantiaid deimlo’n ddiogel yn eu cartrefi a theimlo eu bod yn cael eu cefnogi yn eu 
cymunedau. Rydym am i staff, ymgeiswyr a phartneriaid Asiaidd a’r rhai sydd o Leiafrifoedd 
Ethnig (BAME) fod â hyder ein bod wedi ymrwymo i’w llesiant a’u ffyniant. 

Mae Newydd wedi dechrau adolygu polisïau a gweithdrefnau, ac yn asesu effeithiau ar 

gydraddoldeb er mwyn gweld beth allwn ni ei wneud yn well i sicrhau bod y gwasanaethau 

rydyn ni’n eu darparu yn deg, ac nad ydyn nhw’n gwahaniaethu yn erbyn unrhyw grwpiau. 

Rydym hefyd yn parhau i fynychu gweithdai hyfforddi, ac ymarfer da, a sesiynau briffio i’n 

haddysgu ein hunain ynghylch sut i feithrin gallu strategol i newid pethau drwy gymryd 

camau i fynd i’r afael â hiliaeth ac anghydraddoldeb hiliol. 

Dyma ein Cynllun Gweithredu, ein cynnydd hyd yma, a beth yw ein cynlluniau at y dyfodol: 

 

1. Lliniaru effaith Covid-19 ar staff a chymunedau Pobl Ddu, Asiaidd a 
Lleiafrifoedd Ethnig 

Ein hymrwymiad Yr hyn rydym wedi’i 
wneud hyd yn hyn 

Beth nesaf ac erbyn pryd? 

Mabwysiadu’r Adnodd 
Asesu Risg Covid-19 
Cymru Gyfan 

Mabwysiadwyd Adnodd 
Asesu Risg Covid-19 
Cymru Gyfan i’w 
ddefnyddio ochr yn ochr â 
phroses asesu risg 
Newydd. Mae’r risgiau a 
nodwyd yn cael eu trafod 
mewn sesiwn un-i-un gyda 
staff, ac yna gwneir 
addasiadau a rhoir 
cefnogaeth. 

 

Amddiffyn lles Pobl Ddu, 
Asiaidd, a staff eraill o 
Leiafrifoedd Ethnig a allai 
deimlo eu bod wedi’u 

Rydym wedi cynnig 
cymorth fel cwnsela, 
hyfforddi, sgiliau gwytnwch 
a rhaglen Cymorth i 

heffeithio, neu eu bod yn 
agored i niwed oherwydd y 
Pandemig. 

Weithwyr (gwasanaeth 
cwnsela). 

Ymchwilio pam mae cartrefi 
gorlawn ac amodau tai 
gwaeth ymysg Pobl Ddu, 
Asiaidd a phobl o 
Leiafrifoedd Ethnig eraill 
 

Rydym wedi dadansoddi 
ein data ac ar hyn o bryd 
nid oes gennym 
denantiaid o Leiafrifoedd 
Ethnig yn byw mewn 
cartrefi sy’n gyfreithiol 
orlawn, na hyd y gwyddom 
yn byw mewn tai gwaeth 
na’i gilydd, nac mewn 
gwaeth cyflwr. 

Byddwn ni’n parhau i fonitro’r 
sefyllfa a chael sgyrsiau gyda 
phartneriaid yn y sector tai, 
gan gynnwys Awdurdodau 
Lleol a Chymdeithasau Tai, i 
archwilio’r rhesymau dros 
orlenwi, ac yn cydweithio i 
ddod o hyd i atebion ar y cyd. 

2 Gwella amrywiaeth ethnig y Bwrdd a’r staff ar bob lefel 
 

Ein hymrwymiad Yr hyn rydym wedi’i 
wneud hyd yn hyn 

Beth nesaf ac erbyn pryd? 

Mabwysiadu Rheol Rooney 
i wella recriwtio pobl o 
wahanol gefndiroedd 
ethnig. 

Rydym wedi mabwysiadu 
Rheol Rooney, ac mae 
hyn bellach yn rhan o’n 
harferion recriwtio. Golyga 
hyn ein bod yn sicrhau 
bod ymgeiswyr o 
Leiafrifoedd Ethnig yn 
cyrraedd y rhestr fer ac yn 
cael eu cyfweld ar gyfer 
pob safle a hysbysebir, lle 
bodlonir pob maen prawf 
hanfodol. 

Byddwn yn monitro nifer yr 
ymgeiswyr o Leiafrifoedd 
Ethnig sydd ar y rhestr fer, yn 
cael eu cyfweld a’u penodi, a 
byddwn yn cynnwys y rhif 
mewn adroddiad blynyddol i’r 
Bwrdd.  

Rhoi gwybod yn flynyddol 
am fwlch cyflog, recriwtio, 
hyrwyddo, a chadw data am 
bobl o grwpiau ethnig 
lleiafrifoedd, a gweithredu 
ar y canfyddiadau. 

 Rydym yn dadansoddi ein 
data mewn perthynas â 
bylchau cyflog ethnig ac yn 
cyflwyno adroddiad blynyddol 
i’r Bwrdd craffu. 

Buddsoddi yn ein sianeli 
recriwtio i ddenu  
ymgeiswyr o wahanol 
Leiafrifoedd Ethnig. 

Ar hyn o bryd rydym yn 
rhannu swyddi gwag gyda 
BAWSO ar gyfer recriwtio. 
 
 
Rydym wedi hysbysebu 
swyddi gwag ar 
bmejobs.co.uk. 
 
 
Buom yn gweithio gyda 
Dynamic Boards i’n helpu i 
recriwtio ymgeiswyr 
amrywiol ar gyfer swydd 
wag ar y Bwrdd yn 
2022/23 ac rydym wedi 
bod yn llwyddiannus.  

Byddwn yn adolygu 
effeithiolrwydd defnyddio 
sianeli recriwtio a hysbysebu 
ar bmejob.co.uk. 

Byddwn yn hysbysebu ein 
swyddi gwag gyda Tai Pawb 
ac yn meithrin perthynas â 
sianeli perthnasol eraill e.e. 
Tîm Cymorth Ieuenctid Ethnig 
(EYST), Cyngor Hil Cymru, 
Adran Gwaith a Phensiynau 
(DWP), ayb. 

O ganlyniad i’n hymgyrch 
recriwtio, mae gennym aelod 
newydd o’r Bwrdd sy’n dod o 

gefndir ethnig lleiafrifol, i 
ddechrau ym mis Medi 2022. 

Hyfforddi’r holl staff ac 
aelodau’r Bwrdd am ragfarn 
anymwybodol, a chodi 
ymwybyddiaeth o fraint pobl 
wyn. 
 

Mae rhaglen hyfforddi 
orfodol wedi cael ei 
chyflwyno i’r holl staff. 
 
Rhannwyd fideo yn 
cyfeirio at fraint pobl wyn 
gyda staff er mwyn codi 
ymwybyddiaeth ac 
amlygu’r hyn y gallwn ei 
wneud i wella ein 
cynwysoldeb a’n 
hamrywiaeth. 
 
Gweler hefyd y rhaglen 
ymwybyddiaeth isod. 

Byddwn yn cydlynu 
hyfforddiant ar gyfer aelodau’r 
Bwrdd. 

Sicrhau bod ein paneli 
recriwtio yn rhai sy’n 
cynnwys unigolion o 
amrywiaeth o gefndiroedd 
ethnig. 
 
 

Rydym yn sicrhau bod 
cydbwysedd rhwng y 
rhywiau ac mae aelodau 
o’r panel sydd â 
nodweddion gwarchodedig 
eraill yn cael eu cynnwys 
lle bo modd. 
 
Mae paneli recriwtio hefyd 
yn cynnwys cynrychiolwyr 
tenantiaid hyfforddedig, 
wrth recriwtio staff sy’n 
wynebu cwsmeriaid. 

Lle bo modd, byddwn yn 
ceisio ehangu ein paneli 
recriwtio i gynnwys 
gwirfoddolwyr allanol i sicrhau 
bod gennym baneli amrywiol 
sydd â chynrychiolaeth o 
grwpiau ethnig lleiafrifol. 
 

 

3.Cyfathrebu ac ymgysylltu 
 

Ein hymrwymiad Yr hyn rydym wedi’i 
wneud hyd yn hyn 

Beth nesaf ac erbyn pryd? 

Rhoi cyhoeddusrwydd i’n 
cefnogaeth i gydraddoldeb 
hiliol 

Rhoddwyd 
cyhoeddusrwydd i ni ar 
Facebook ein bod wedi 
cofrestru ar gyfer addewid 
‘Gweithredoedd Nid 
Geiriau’ a dweud ein bod 
yn gweithio ar gynllun 
gweithredu newydd - 
Facebook. 
 
Mynychodd Ross Thomas, 
Tai Pawb, sesiwn briffio 
staff i siarad am 
‘Gweithredoedd Nid 
Geiriau’ er mwyn codi 
ymwybyddiaeth. 
 
Rydym wedi bod yn 
mynychu grŵp Arweinwyr 

Byddwn yn parhau i 
ddefnyddio ein llais, ein 
dylanwad, a’n perthnasoedd i 
gefnogi ein cydweithwyr a’n 
cymunedau o gefndiroedd 
ethnig gwahanol - ein bwriad 
yw arwyddo addewid Dim 
Hiliaeth Cymru ac ymgymryd 
â’r camau i’n galluogi i wneud 
hynny. Byddwn ni’n ystyried 
mabwysiadu’r Cynllun 
Cydraddoldeb Hiliol. 

https://www.facebook.com/Newydd/photos/a.227558200589260/3899549940056716

DNW sy’n canolbwyntio ar 
yr addewid hwn ac wedi 
dysgu am y gwaith sy’n 
cael ei wneud gan 
sefydliadau eraill. 

Cyhoeddi ein hymrwymiad i 
gymryd camau penodol i 
fynd i’r afael â’r heriau a 
nodwyd gennym, ac adrodd 
ar y cynnydd yn flynyddol. 

Defnyddiwyd ein 
cynlluniau gweithredu 
QED (Ansawdd mewn 
Cydraddoldeb ac 
Amrywiaeth) a 
‘Gweithredoedd Nid 
Geiriau’ fel fframwaith ar 
gyfer ein canlyniadau. 

Byddwn yn cyhoeddi ein 
hymrwymiad a’n cynllun 
gweithredu ac yn parhau i 
adrodd ar y cynnydd. 

Dadgyfuno data 
ethnigrwydd a data 
boddhad cwsmer, er mwyn 
dysgu am brofiadau pobl, 
a’u gwella. 

Fe wnaethom gomisiynu 
arolwg boddhad tenantiaid 
(canfyddiadol) oedd yn 
canolbwyntio’n llwyr ar ein 
tenantiaid sydd â 
nodweddion gwarchodedig 
i ganfod lefelau boddhad o 
fewn gwahanol grwpiau. 
 
Fe wnaethon ni 
ddadansoddi canlyniadau’r 
arolwg uchod er mwyn 
chwilio am dueddiadau a 
meysydd i wella. 

Byddwn ni hefyd yn 
dadansoddi adborth trafodion 
o ran bodlonrwydd 
cwsmeriaid.  

Creu mwy o gysylltiadau a 
chefnogaeth i Bobl Ddu, 
Asiaidd, a phobl o 
gymunedau ethnig lleiafrifol 
i gynyddu eu gallu i gefnogi 
pobl leol a dod â 
gwybodaeth gymunedol a 
her i’r mudiad.  

Rydym wedi cwrdd â 
thenant o grŵp ethnig 
lleiafrifol sy’n weithgar 
iawn yn y gymuned ac yn 
ceisio barn y bobl ar sut y 
gallwn annog rhagor o 
denantiaid o leiafrifoedd 
ethnig i ymwneud â helpu i 
wella ein gwasanaethau. 
 

Byddwn yn ceisio sefydlu 
cysylltiadau pellach â grwpiau 
cymunedol o leiafrifoedd 
ethnig yn ein hardaloedd o 
ddiddordeb. 
 
Byddwn yn hysbysebu ein 
cronfa Cyllido Budd 
Cymunedol i grwpiau ethnig 
lleiafrifol. 

Mewn ardaloedd gwasgaru 
ar gyfer ceiswyr lloches, 
ymrwymo i roi neu brydlesu 
tai i gymunedau o 
ffoaduriaid (lle maent yn 
bodoli). 

Rydym wedi cartrefu 2 
deulu o ffoaduriaid a 
gyfeiriwyd atom gan 
bartneriaid ein hawdurdod 
lleol. 
 

Rydym wedi ymrwymo i 
barhau i weithio gyda’r 
awdurdodau lleol sy’n 
bartneriaid i ni i ailgartrefu 
ffoaduriaid.  

 

 
4.  Datblygu diwylliant cynhwysol 

Ein hymrwymiad 
 

Yr hyn rydym wedi’i 
wneud hyd yn hyn 

  Beth nesaf ac erbyn pryd? 

Mae ein tîm arweinyddiaeth 
yn hyrwyddo’n rhagweithiol 
ac yn monitro ein cynnydd 
ar fater mynd i’r afael ag 
anghydraddoldeb hiliol. 

Darparwyd diweddariadau 
rheolaidd mewn 
cyfarfodydd misol o’r 
Uwch Dîm Rheoli o ran 
cynnydd a chyflawniadau 
ein cynllun gweithredu 

Byddwn yn parhau i fonitro 
cynnydd ein cynlluniau 
gweithredu ac yn diweddaru 
ein staff, ein tîm 
arweinyddiaeth a’n Bwrdd. 

QED (Ansawdd mewn 
Cydraddoldeb ac 
Amrywiaeth), sy’n 
cynnwys ‘Gweithredoedd 
Nid Geiriau’.  
 
Mae noddwr y prosiect yn 
aelod o’r Uwch Dîm 
Rheoli, ac mae’r Rheolwr 
Prosiect yn Bennaeth 
Gwasanaethau – mae’r 
ddau yn gosod Ansawdd 
mewn Cydraddoldeb ac 
Amrywiaeth (QED) fel 
eitemau agenda sefydlog 
mewn cyfarfodydd rheoli, 
ac mae’r eitem hon hefyd 
yn cynnwys yr hyn a 
wnaethom o ran ein 
hymrwymiad i 
‘Gweithredoedd Nid 
Geiriau’. 
 
Rhannwyd diweddariad 
o’n cynnydd gyda staff 
mewn sesiwn friffio misol. 
 

Hyrwyddo diwylliant 
cynhwysol lle mae pobl yn 
gyfforddus yn siarad am hil 
ac yn gallu dod â’u holl 
hunan i’r gwaith. Rydym am 
i bobl rydyn ni’n gweithio 
gyda nhw deimlo’n 
gyfforddus i leisio pryderon 
sy’n gysylltiedig â hil a 
chael hyder y byddan nhw’n 
cael eu credu pan fydd hyn 
yn digwydd. 

Aethom ati i gynnal arolwg 
‘Staff Lived Experiences’ a 
rhannu’r canlyniadau gyda 
staff a thenantiaid. Buom 
yn siarad am gynhwysiant 
yn yr ystyr ehangaf er 
mwyn creu teimlad o 
ddiogelwch - er enghraifft, 
soniodd staff am eu 
hiechyd meddwl. 
 
Darparwyd hyfforddiant i’r 
staff ar gydraddoldeb a 
rhagfarn anymwybodol. 
  
Rydym wedi creu calendr 
cynwysoldeb o 
ddigwyddiadau a rannwyd 
ar ein mewnrwyd ‘the 
Loop’ a Yammer. 
 
Gwahoddwyd siaradwyr 
gwadd i’n sesiynau briffio 
staff i siarad am hil-laddiad 
Rwanda a phŵer ac effaith 
iaith.  
 

Byddwn yn parhau i wahodd 
siaradwyr gyda phrofiad byw i 
siarad yn ein Sesiynau Briffio 
Grŵp. 
 
Byddwn ni’n datblygu ein 
calendr cynwysoldeb 
ymhellach. 
 
Byddwn yn parhau i gael 
cydraddoldeb, amrywiaeth a 
chynhwysiant fel eitem 
reolaidd ar ein agendâu 
cyfarfod tîm adrannol. 

Rydym wedi postio 
gwybodaeth a fideos am 
Fis Hanes Pobl Dduon a 
Diwrnod Ymwybyddiaeth o 
Arweinwyr Du i godi 
ymwybyddiaeth staff a 
dangos ein hymrwymiad i 
roi diwedd ar 
anghydraddoldeb hiliol.  

Buddsoddi mewn cynlluniau 
mentora o chwith i rannu  
profiadau a gwella 
cyfleoedd. 
 

Bu ein Pennaeth Adfywio 
Cymunedol yn mentora 
(ac mae’n parhau i 
fentora) myfyriwr o leiafrif 
ethnig o Brifysgol 
Caerdydd a aeth yn ei 
flaen i gael gwaith gyda 
chymdeithas tai. 

Mae hyn dan ystyriaeth a 
bydd yn ffocws gennym yn 
ystod y misoedd nesaf. 

 

Crynodeb 

Er bod y gwaith wedi dechrau ar ein haddewid, rydym yn sylweddoli bod gennym ffordd i 

fynd o hyd ond rydym yn parhau i fod yn ymrwymedig i gydraddoldeb hiliol ac amrywiaeth; 

byddwn yn herio annhegwch ac annhegwch hiliol; a byddwn yn parhau i ymdrechu i wella 

ein gwasanaethau ar gyfer pobl o leiafrifoedd ethnig. 


